
Akileraaruserinermik ingerlatsineq pillugu Inatsisartut inatsisaata 

allanngortinneqarneranut Inatsisartut inatsisissaatut siunnersuut. 

(Aningaasaqarnermut, Naligiissitaanermut, Aatsitassanut,Inatsisillu 

Atuutsinneqarnerannut Naalakkersuisoq.) 

 

Akileraarusersuinermik ingerlatsineq pillugu Inatsisartut inatsisaata 

allanngortinneqarneranut Inatsisartut inatsisissaattut siunnersuummut 

Siumumiik imatut oqaaseqassaangut. 

 

Siumumiik siunnersuut ataatsimut isigalungu ajunngitsoq isumaqarpugut. 

Nunat tamat akornanni suliniaqatigiiffiit eqqarsaatigalungit Kalaallit 

Nunaannut akileraartussaatitaanermut ilaatinneqannginnissaannik 

siunnersuut malitseqartussaammat iluarisimaarparput. 

Ukiuni kingullerni nunarput nunarsuup sinneranit annertuumik 

soqutigineqaleriartorpoq,Tamatumalu malitsigisaanik 

nunarsuarmioqataanitsinni ataatsimut aaliangersakkat 

pisariaqartilersimasatta atuutsinneqarnissaat siunertaralugu inatsisitigut 

naleqqussaajuarnissarput pisariaqaleraluttuinnartussaavoq. 

Taamatuttaaq nunarsuarmi kattuffissuit nunatsinnut annertuumik 

soqutigisaqartut allaffinnik  pilersitsisarnissaannut inatsisitigut 

periarfissaasa naleqqussarnissaat pingaaruteqarpoq. 

Kattuffiit suliniaqatigiiffiillu taamaattut suliffeqarfinnut allanut 

sanilliullungit, nunamut nalinginnaasumik akileraartussaaneq ajorput. 

Tassa akileraartussaasunut ilaatinneqartanngillat. 



Aammalu Inatsisissatut siunnersuut paasissutissanik pisariaqartunik 

pissarsiniarnermi pisortanut pingaaruteqartunik aaliangersakkanik 

imaqarluni. 

Maluginiagarput annertooq allannguutaasussaq tassaavoq 

aningaasarsianit akileraarutit tamatuttaaq ergup nukinganik 

isumalluutinik atuinermi iluanaarutit Nunatta karsianut  

nakkartarnissaannut siunnerfeqartoqarnera. 

Aammalu saniatigut ernialiussat 100 kr-nik annikinneruppat 

ernialiinngissinnaanermik malitseqassasoq siunnerfiulluni. 

Kiisalu akileraartarnermut ingerlatsivimmi sulianik ingerlatsinermi 

kukkusoqarsimatillugu, akileraarutinut akiitsuliunneqartunut 

ernialiisarnermik unitsitsisarnermik ernialiussanilluunniit 

isumakkeerinnittoqarsinnaanera periarfissaalissalluni. Naalakkersuisunit 

oqaatigineqartutuut ullumikkut periarfissaq tamanna inatsimmi 

atuutsinngilaq. 

Taamaalilluni aningaasarsianik akileraarusiisarneq pillugu Inatsisartut 

inatsisaata allanngortinneqarnissaanik siunnersuummut (UKA 2023 imm. 

18) malitsitut Inatsisip allanngortinneqarnerata kingunerisaanik 

allannguinissat inatsisillu nutarternissaanik siunnersuutigineqarlunittaaq. 

Taamatut oqaluuserisamut Siumumiik oqaaseqarluta oqaluuserisaq 

Aningaasaqarnermut Akileraartarnermullu ataatsimiititaliami 

aappassaaneerneqannginnerani eqqartugassanngortipparput. 

 

Siumut  

